
Ceisteanna 1-9 le déanamh. 

1. Scríobh dhá leathanach go leith (500 focal) ar cheann amháin de na hábhair seo a leanas:

(a.) Scríobh alt do shuíomh gréasáin Aontas na Mac Léinn le comhairle a chur ar lucht na Chéad Bhliana atá ag dul amach ar Chleachtadh Múinteoireachta den chéad uair. Cén 

t-ullmhúchán is gá dóibh a dhéanamh? An bhfuil tábhacht leis na pleananna ceachta? Cén tábhacht a bhaineann leis an measúnú ceachta? Cén ról a bheidh ag an múinteoir ranga i rith thréimhse an chleachtadh múinteoireachta? Tabhair aon chomhairle nó aon eolas eile atá tábhachtach, dar leat.

(b.) Tá airgead ag teastáil ón scoil áitiúil le breis ríomhairí agus bogearraí ríomhaireachta a cheannach. Caithfidh tusa alt a scríobh don nuachtán áitiúil le cur síos a dhéanamh ar na himeachtaí éagsúla a bheidh ar siúl i rith na bliana le hairgead a chruinniú. Mínigh do na léitheoirí an tábhacht a bhaineann le ríomhairí agus le bogearraí oideachasúla. Luaigh samplaí de na hacmhainní leictreonacha nó d’acmhainní idirlín a mbaineann múinteoirí úsáid astu le hábhair éagsúla a mhúineadh.

2. Scríobh nóta gan dul thar leathanach (150-180 focal) ar cheann amháin de na                      

    topaicí seo a leanas:

a. Cruinniú leis an múinteoir – tá d’iníon i rang a sé agus is léir go bhfuil fadhb aici le páistí eile ar scoil. Scríobh nóta chuig an múinteoir ranga ag míniú na ndeacrachtaí atá aici ar scoil, dar leatsa. Abair léi gur mhaith leat bualadh léi. Luaigh dáta agus am a bheadh oiriúnach duitse

b. Nóta chuig an múinteoir faoi obair bhaile – tá do mhacsa i rang a sé agus tugann tú faoi deara nach gceartaíonn an múinteoir ranga riamh an obair bhaile. Scríobh nóta chuig an múinteoir ranga ag iarraidh soiléiriú faoin scéal.   

c. Ranganna oíche Gaeilge do thuismitheoirí. Scríobh nóta chuig na tuismitheoirí agus tabhair roinnt eolais faoi na rudaí seo a leanas: an oíche, an t-am, an táille, an caighdeán Gaeilge a mbeifear ag súil leis sna ranganna, cuspóirí na ranganna. 

3. Scríobh scéal nó cuntas gan dul thar  leathanach (160-180 focal) bunaithe ar na                 

    habairtí thíos, i stíl a bheadh oiriúnach do dhaltaí sna hardranganna bunscoile: 

‘Bhraith mé go raibh rud éigin aisteach faoin teach. Bhí bean an tí cairdiúil ceart go leor ach bhí cuma scanraithe ar an madra féin. An raibh aon duine eile ar lóistín sa teach seo?’

4. Athscríobh an measúnú ceachta seo a leanas gan na lúibíní agus déan cibé athrú 

    is gá: 

	Measúnú Ceachta

Rang: Rang a cúig

        An tÁbhar: an tOideachas Sóisialta, Pearsanta agus Sláinte

Táim den tuairim (…) éirigh go maith leis an gceacht seo. Bhí na páistí ag obair i (beirt) agus i (grúpaí). Bhain mé úsáid as na hacmhainní seo a leanas:

9 (grianghraf), na (lipéad), an (cruinneog), leabhar (saothar), suíomh (gréasán).

Ag deireadh (an ceacht) bhí (…) chumas na bpáistí:

caint faoi (tréithe) pearsanta, comhbhá a léiriú (…) an bpríomhcharachtar sa scéal, tíortha (difriúil) a (aimsigh) ar an gcruinneog, eolas a (cuardaigh) ar an idirlíon.

Ní raibh mé iomlán sásta leis an gceacht seo, áfach. Níor (…) leis na páistí plé sásúil a dhéanamh ar théamaí (an scéal), mar shampla. Dhírigh siad a (aird) ar na (carachtar) eile sa scéal. Bhí roinnt de na grúpaí ró- (mór) agus ní raibh deis (caint) ag gach duine.

Dá mbeinn chun an ceacht seo a mhúineadh arís, is cinnte go (déan) roinnt athruithe. (Ullmhaigh) níos mó (tasc) (éisteachta) agus (cuir) ceist ar na páistí roinnt (léitheoireacht) a dhéanamh roimh ré. Ní (bain) úsáid as grianghraif, b’fhearr liom cártaí (post) a (taispeáin) dóibh.




5. Athscríobh na habairtí seo gan lúibíní agus déan cibé athrú is gá:

a) Nílim sásta íoc (…) culaith snámha nua mura bhfuil tusa sásta freastal (…) na ranganna snámha!

b) Stadaigí (…) phleidhcíocht sin anois.

c) Ní (mé) an locht, dúirt mé (tú) go raibh sé contúirteach!

d) An dteastaíonn (sibh) a bheith i dtrioblóid arís?

e) An raibh Máire ag piocadh (…), a Liam?

f) Ar mhínigh tú an scéal (…) Phríomhoide?

g) Chas muid (…) a chéile ag geataí na scoile.

h) Tá náire orm (…) méid a tharla!

6. Mínigh na míreanna i gcló trom sna logainmneacha seo a leanas: 

a) Teampall na Carraige

b) Droim an Lis 

c) Achadh an Iúir
Cuir Gaeilge ar na logainmneacha seo a leanas:

d) Pearse Street

e) Kylemore

f) Monkstown

g) Griffith Avenue

7. Athscríobh na frásaí seo a leanas gan lúibíní agus déan cibé athrú is gá:

a) A (Sláine), a stór!

b) Seoladh (Miriam Nic Philib)

c) Laoiseach Bean (Ó Súilleabháin)

d) Tuismitheoir (Cathal Mac Giolla Dhoinn)

e) A (Aogán), tá Aoibheann Bean (Mac Dónaill) ag iarraidh labhairt leat. 

f) Méabh (Puirséil)

g) Ba í an cailín óg, Sibéal (Ó hEigeartaigh), a bhain an chéad duais. 

8. Cuir an fhoirm cheart den mhodh ordaitheach iolra i ngach abairt thíos:

a) (Gabh) isteach go dtí an halla mór anois láithreach!

b) (Lig) do na liathróidí titim ar an úrlár.

c) (Roghnaigh) leabhar an duine agus (léigh) é sa bhaile. 

d) (Fág) an bealach!

e) (Cuimhnigh) gur lá saoire bainc a bheidh ann Dé Luain.

f) Ná (tabhair) aon aird ar an ruaille buaille atá ar siúl sa chéad seomra eile.

g) Ná (oscail) na súile go fóill!

h) Ná (impigh) ar bhur dtuismitheoirí breis airgid a íoc ach (cuir) féin airgead ar leataobh go seachtainiúil.

9. Scríobh na frásaí seo a leanas gan na lúibíní agus déan cibé athrú is gá:

a) an (cuntóir ranga) (cineálta)

b) na (acmhainn) (spéisiúil)

c) an (cairt) (bándearg)

d) an (cluiche) (deireanach)

e) an (cur chuige) (bríomhar)

f) na (scannán) (gearr)

g) an (clós) (cúng)

h) an (ceolchoirm) (bliantúil)

i) an (ullmhúchán) (cuí)

